
• Amalunga wesiGungu se-Unisa kanye nesiQhema sabaPhathi 

ngokuNabileko akhona lapha  

• Abajameli bamaphiko wezomthetho abahlanganyele nathi 

namhlanjesi 

• Abajameli abavela emazikweni abonakhethu wefundo ephakemeko 

kanye neenhlangano zerhubhululo 

• Amalunga womphakathi webhizinisi  

umhlangano 

• Iinthekeli ezimenyiweko 

• Bodade nabanakwethu  

 

Nginilotjhisa noke entambama namhlanjesi.  

 

Kulithabo elikhulu, godu, ukunamukela nokuthi nginethulele uJaji 

Dikgang Moseneke, oliPhini likaJaji eliKhulu laLokha eSewula Afrika, 

njengombana nazi noke, ungomunye usolwazi ophakemeko owafunda 

e-Unisa.  

 

Inengi lenu engekhe lakukhumbula, kukuthi ngomnyaka ka 2008, uJaji 

Moseneke wabe asikhulumi esiqavileko emnyanyeni wokuvulwa 

kweziko lezefundo lapho akhuluma kuhle khulu ngeyunivesithi, 

iYunivesithi yeSewula Afrika,  alma mater, kanye nendima 

eqakathekileko ayidlala epilweni yakhe. Le kwakuyindlela 

yokukhombisa indima eqakathekileko kezefundo, kanye 

nakumayunivesithi, kututhuko yomphakathi nakuragelophambili 

yomphakathi.  

 

Ngaleso sikhathi esifitjhazana, uJaji Moseneke akhange akare abalaleli 

kwaphela ngobukghwari nangokuhlakaniphi bakhe, kodwana begodu 

wasiza omunye nomunye ukuzwisisa ukuqakatheka kanye nendima 

eyadlalwa yiyunivesithi ngesikhathi esimbi sombuso wegandelelo, 

nanyana aveza indaba yokuthi yaphumelela ekunikeleni ifundo, 

kodwana akhange iphumelele ekubambeni iminyanya ehlangeneko 

yokuqeda iziqu. Lokhu kwakuhlukaniswe ngokwemibala yeentjhaba. 

Njengomphumela, amanye amaSewula Afrika anzima akhetha 

ukungagrajuweyithi ngaphasi kwalobu bujamo, kanti boke labo 

babesejele akhange bakwazi ukugrajuweyitha. IYunivesithi yeSewula 

Afrika etja yabamba iminyanya ekhethekileko yokuqedwa kweziqu 

ePitori kanye neKapa, ukuzama ukulungisa imitjhapho eyenzeka 

esikhathini esidlulileko. Lokhu kukhombisa ukuzijamela ngokomqondo.  

UJaji Moseneke akhange angezelele ngamala, nanyana afihle iqiniso. 

Wenza umsebenzi onesithunzi lokha nakenza umsebenzi wakhe, kanti 

ngokwenza bunjalo wazitholela ihlonipho yamambala kanye nethando 

abambalwa abangazikhakhazisa ngalo.   

 

Ukuzijamela ngokwengcondo kukaJaji Moseneke akhange khekuhlale 

kuhle, kanti eqinisweni, lokhu kwenzeka ngendlela edurileko ngesinye 

isikhathi. Umuntu uyasola ukuthi – njengendaba yabantu abanesithunzi 

samambala, okubabantu abangafisi ukungalandeli umgomo bese 

bajarhele izinto – kodwana lokho bekuyinto ebegade azimisele, begodu 

afisa ukwamukela, imiphumela enjalo. Mbala, lokhu singakuveza 

ngokuzithoba nangokuthokoza kwethu esisesenakho enarheni 

yekhethu, kwabobaba nabomma abasese nesimilo abangasabi ukuveza 

imibono yabo begodu bazibandakanye kukulumopikiswano, 

akunandaba ukuthi imibono ibaluleke nanyana ayikaqakatheki 

kangangani. Okunengi kukhulunyiwe mayelana nesidingo 

sekulumopikiswano etjhisako yabosolwazi emphakathini kanye 

nokucocisana. Mbala, kumugomo oqakatheke khulu esifuna ukuwutjala 

e-Unisa. Jaji Moseneke, Mhlonitjhwa, ngalokho usinikele isibonelo 

esihle.  

 

Bodadwethu nabanakwethu, okuvele kwakhanya kuleyo kulumo, 

kukuthi uJaji Moseneke akhange akholwe ngokusemandleni ukuthi 

ukusebenza budisi kanye nefundo kumathulusi aqakathekileko 

wepumelelo kanye nepilo ethokozisako; kanti lokho ukukhombise 

ngegama nangokwenza. Uphethe umbono othi ukuzimisela kanye 

nebubulo kuzizinto ezidingekako nawurhuluphele ukuthola 

ubulungiswa babantu kuwo woke amazinga. Ngiyakholwa, lesi 

kusifundo abanengi abazosifunda kuhle ngesinye isikhathi lokha 

ukuthembeka nesithunzi ekwenzeni umsebenzi wakho kubonakala 

khulu  kumamandla acwengileko kunokuthi kube mphumela wemvelo 

wokuziphatha kuhle, wokusebenza ngamandla.  

 

Ngabe leli hlelo lokwakha lithoma kuphi? 

 

UJaji Dikgang Moseneke wabelethwa ngoNobayeni 1947 edorobheni le-

Tshwane, lapho angina khona isikolo samabanga aphasi namabanga 

aphezulu. Eminyakeni eli-15, lokha nabekasebangeni lobunane 

(standard eight), uMoseneke wabanjwa, wabotjhwa bewadosa ejele 

ngokuzibandakanya ezenzweni zokulwa nombuso wegandelelo. 

Wagwetjwa iminyaka eli-10 ejele, okwaba minyaka ayidosa eRobben 

Island. UMoseneke wenza ibanga lakhe lesumi (matric) kanye neziqu 

ze-BA in English and Political Science kanye neziqu ze-B Juris degree. 

Ngemva kwesikhathi waqeda iziqu zakhe ze-LLB. Zoke iziqu lezi 

wazinikelwa yiYunivesithi yeSewula Afrika.  

UMoseneke wathoma ibizelo lakhe njenge-attorney’s clerk e-Klagbruns 

Inc ePitori ngomnyaka ka 1976. Ngomnyaka ka 1978 wamukelwa 

bewasebenza njengegqwetha iminyaka emihlanu kanye nombambisani 

ngaphasi kwefema yamagqwetha i-Maluleke, Seriti kanye and 

Moseneke. Ngomnyaka ka 1983 wabizelwa ku-Bar bewasebenza 

njengoadivokheyithie Jwanasbhege Johannesburg nePitori. Ngemva 

kweminyaka elisumi,, ngomnyaka ka 1983, wakhutjhulelwa 

esikhundleni sokuba yikhansela ekulu (senior counsel). Ngaleso sikhathi 

wasebenza kukomidi yesithekhinikhali eyatlama uMthethosisekelo 

wesiKhatjhana ngo 1993. Ngomnyaka ka 1994 wakhethwa 

njengeSandla sikaSihlalo we-Independent Electoral Commission, 

eyayibamba amakhetho wokuthoma wedemokhrasi eSewula Afrika.  

 

Ngenyanga kaKhukhulamungu 1994, lokha nakasasebenza 

njengokhansela, uMoseneke wamukela isikhundla somjaphethe 

eKhotho yokuziBilayeza (Transvaal Provincial Division of the Supreme 

Court). Ngaphambi kokukhethwa kwakhe njengoJaji eKhotho 

yoMthethosisekelo, ngoSinyikhaba 2001, uMoseneke wakhethwa 

njengoJaji eKhotho eKulu yePitori. Mhla zima- 29 kuSinyikhaba 2002 

wakhethwa njengeJaji eKhotho yoMthethosisekelo kanti 

ngoMgwengweni 2005, uMoseneke wakhethwa njengePhini likaJaji 

eliKhulu kuRephabhliki yeSewula Afrika.  

 UMoseneke ongelinye lamalunga abasunguli be-Black Lawyers' 

Association kanye ne-National Association of Democratic Lawyers of 

South Africa.  

 

Ngomnyaka ka 1986 uMoseneke wakhethwa njengosolwazi 

ovakatjhako (visiting fellow) nelektjhara e-Columbia Law School, e-

University of Columbia, e-New York. UnguTjhansela wokuthoma e-

Pretoria Technikon kanti godu wasebenza njengoTjhansela e-University 

of the Witwatersrand. Eminyakeni ema-20 edlulileko, uMoseneke 

wafunda amaphepha ambalwa kumakhonferensi wezomthetho 

nebhizinisi kanti ukhiphe amaphepha wefundo ambalwa kumajenali 

wezomthetho ekhaya nangaphetjheya. Wahlonitjhwa ngeziqu 

ezimbalwa zobudorhodere kanti wahlonitjhwa abonongorwana 

abambalwa bokuhlonitjhwa, bokusebenza kanye nomsebenzi omuhle.    

 

UMoseneke watjhada uMma Khabo Moseneke kanti banendodakazi 

namadodana amabili. 

 

Jaji Moseneke, sizizwa sihlonipheke khulu ukuthi sibambe umnyanya 

wokuhloma lokho esele kubizwa nge“bird’s-eye view of the 

constitutional issues of the time”. Nakulandelwa ngokulinganako 

incwadi yokuthoma edumileko yesihloko eisthi My Own Liberator, le 

volume yesibili ikhombisa igalelo elivuthiweko nelihle ezintweni 

ezimbalwa esisakalukana nazo njengomphakathi, ikakhulukazi ubujamo 

bezinga lokulandela imigomo enarheni yekhethu kanti ngokunabileko 

ubujamo bephrojekthi yedemokhrasi. Eqinisweni, Jaji Moseneke, these 

iincwadi lezi zithatjelwe khulu, umuntu angakhe asolwa nakungathiwa 

awukakhethi ibizelo lakho lamambala!  

 

Jaji Moseneke, sizibona sihlonipheke khulu ngokubamba lo msebenzi 

wokwethulwa kwencwadi, ngakelinye ihlangothi elincani ikhambisana 

nehlonipho ekulu osilethele yona njengeyunivesithi.  

 

Mhlonitjhwa, wamukeleke kuhle khulu. Siqale phambili zoke iinkambiso 

zomnyanya. 

 

Ngiyathokoza.  

 

 


